
Kalaallit Nunaanni pinerluttulerinermi inatsisip aamma Kalaallit Nunaanni
eqqartuussisarnermut inatsisip (Kinguaassiuutitigut pinerluuteqartarnerit
il.il.) allanngortinnissaat pillugit inatsisissatut siunnersuummut
missingiummut Namminersorlutik Ogqartussat isumaqataanissaat pillugu
Inatsisartut aalajangiiffigisassaattut siunnersuut

(Isumaginninnermut Inatsisinillu Atuutsitsinermut Naalakkersuisoq)

Siullermik qujaffigiumavarput suliassamik uuminnga aallartitsisimasoq,
naluneganngitsutut nunatsinni kinguaassiuutitigut atornerluinerit
annertoorujussuupput, suullu allat tamaasa ilutigalugit aamma periutsit
“ineriartorput”, taamaalillunilu inatsisit atuuttut ilaatigut tulluarunnaartarput.

Dansket nutarterineri maliinnarnagit nunatsinni pissutsit
eqqumaffigegqunegarsimammata qujaruppagut.

Ilaatigut inatsimmi ogaatsit paasiuminarsarneqgarnissaat isumaqatigaavut.

Inoqgatigiit katitigaasarnerisa kingunerisaanik, (meerarsiavegarneq
meerarsiaqartarnerlu) eqgarsaatiginegarsimammata qujanarpoq.

Meeqqgat 12-it inorlugit ukiullit § 77-imi ilanngunneqarnissaat, isumagqatigaarput,

apeqqusernartilluguli ilumut 12-nut killegassanersoq, imaluunniit 15-it
tulluarnerunnginnersoq, tassami meerarpassuaqgarpoq inerisimassutsimikkut ilaatigut
perungavallaanngitsunik. Iuanilli aamma 11-nik ukiullit ilaatigut

perungasorujussuusinnaallutik.

§ 78, stk. 3-mut tunngatillugu oqaaseq “paaqqinnittarfiit” pineqgarmata
ersarissartikkusupparput utoqgaat illui/angerlarsimaffii tassani ilaatinnegarnersut.
Toggaanartumimmi parnaarussivinni politiinullu paarsissut ilaatigut toggaannartumik
taaneqarput, kingornalu taaneqgartuni immikkoortuni ilaatigut meeqqganik paaqqinniffiit
kisimik pineqarlutik.



Suiaassuseqatigiittaaq suiaassuseqatigiinngitsutulli toggaannartumik unnerluussinerni
periarfissaqgalersinneqalissammata malugaarput, tamannalu pissusissamisoorpoq.
Taamaalillunilu § 82-ip atorunnaarnissaa aamma inissaminiippoq.

Ataatimut isigalugu inatsisissatut siunnersuutip pineqgaatissiisarnermi
periarfissaqalertitsinissaq assigiinngitsutigut ammaatissavaa. Tamannalu
toqgissisimanaraarput.

Pinerluttulerinermi kiisalu Eqgartuusisarnermi inatsisit allannguutissaanik
siunnersuutip ataatimiititaliani oqallisigilluarneqgarnissaa qularutiginngilarput,
taamaattumik gilanaarluta peqataassaagut.

Naggataatigut ogaatigiumavarput inatsimmik allannguineq imminermini
naammanngilaq, kinguaassiuutitigulli  atornerluinerup  pinngitsoortinnissaannut
tamatta akisussaaffegarpugut, ilaatigut meeqqanik sumiginnaanerup

annikillisikkiartornissaa annertuumik soqutigisariagarpagut, tamannalu annertuumik
suliassaavoq minnerunngitsumik aningaasatigut. Taamaammat sutigut tamatigut
aningaasartalinnik eqgqgartuinitsinni, ingammik suliassani angisoorsuarni,
puijunngisaannaggavagut isumaginninnikkut, pingaartumillu sumiginnaanerup
tungaatigut nunatsinni piffinni tamani, annertuumik suliassaqaratta.

Nalunngilarpummi kinguaassiuutitigut atornerluinerit, taamalu meeqganik innarliinerit,
amerlasuutigut meeqgat sumiginnagaanerini pisarmata, erseqqissassavarali
angajoqgaat paarsilluaraluartulluunniit  ajoraluartumik  tamaattunik aamma
naapitagartarmata.

Taamannak ogaaseqarluta ataatimiititaliamut susassaqgartumut
suliareqgitassanngorlugu ingerlateqqipparput.

